
Мақалада математикалық модельдеу әдістері арқылы курсанттардың аналитикалық ойлау қабілетін дамыту мәселелері қарастырылады. Оқу процесінде қолданбалы есептер мен математикалық модельдерді пайдалану білім алушылардың логикалық талдау жасау және шешім қабылдау дағдыларын қалыптастыруға ықпал ететіні көрсетілген.
Түйін сөздер: математикалық модельдеу, аналитикалық ойлау, курсант, әскери білім беру, қолданбалы есептер, математиканы оқыту, логикалық талдау.

Кіріспе.
Қазіргі таңда әскери білім беру жүйесінде болашақ офицерлердің аналитикалық ойлау қабілетін дамыту маңызды міндеттердің біріне айналып отыр. Себебі заманауи әскери маман тек теориялық біліммен ғана емес, сонымен қатар ақпаратты талдау, жылдам шешім қабылдау және күрделі жағдайларды бағалау дағдыларымен ерекшеленуі тиіс. Осы тұрғыда математикалық модельдеу курсанттардың логикалық және аналитикалық ойлауын қалыптастырудың тиімді құралдарының бірі болып табылады.
Аналитикалық ойлау - ақпаратты талдау, салыстыру, жүйелеу және логикалық қорытынды жасау қабілеттерінің жиынтығы. Бұл ойлау түрі адамның мәселені бірнеше бөліктерге бөліп қарастыруына, себеп-салдарлық байланыстарды анықтауына және тиімді шешім қабылдауына мүмкіндік береді. Көптеген ғалымдардың пікірінше, математиканы оқыту аналитикалық ойлауды дамытудың негізгі құралдарының бірі болып табылады. Мәселен, Джордж Пойа математикалық есептерді шешу адамның логикалық және зерттеушілік ойлауын қалыптастыратынын атап көрсеткен [1]. Ал Жан Пиаже математикалық әрекеттер адамның интеллектуалдық дамуына тікелей әсер ететінін дәлелдеген [2].

Зерттеу әдістері және нәтижелері
Математикалық модельдеу - нақты шындықтағы құбылыстар мен процестерді математикалық символдар, теңдеулер және функциялар арқылы сипаттап, олардың ішкі байланыстарын зерттеуге мүмкіндік беретін әмбебап танымдық әдіс. Бұл әдіс қазіргі ғылым мен білім беру жүйесінде күрделі жүйелерді оңтайландыру, болжау және талдау құралы ретінде кеңінен қолданылады. Оқу үдерісінде математикалық модельдеу білім алушылардың тек есептеу дағдыларын ғана емес, сонымен қатар олардың аналитикалық, логикалық және сыни ойлау қабілеттерін дамытудың маңызды құралы болып табылады.
Аналитикалық ойлау - танымдық іс-әрекеттің жоғары деңгейі ретінде ақпаратты құрылымдау, жүйелеу, себеп-салдарлық байланыстарды анықтау, абстракциялау және негізделген қорытынды жасау үдерісімен сипатталады. Бұл тұрғыда Л. Выготский ойлаудың дамуы әлеуметтік өзара әрекеттесу мен оқыту үдерісіне тәуелді екенін негіздеп, «жақын даму аймағы» теориясы арқылы білім алушының әлеуетін дұрыс ұйымдастырылған оқу тапсырмалары арқылы дамытуға болатынын дәлелдейді [3].
Сонымен бірге, Алексей Леонтьев іс-әрекет теориясында танымдық процестердің негізі адамның белсенді практикалық әрекеті екенін атап өтеді, яғни ойлау әрекет арқылы қалыптасады және дамиды. Бұл қағида математикалық модельдеу тапсырмаларының практикалық сипатын негіздейді.Математикалық есептерді шешу үдерісін жүйелі түрде зерттеген Джордж Пойа есеп шығару кезеңдерін (есепті түсіну, жоспар құру, орындау және тексеру) бөліп көрсетіп, әр кезеңнің ойлау әрекетін дамытудағы рөлін нақтылаған. Ал Алан Шёнфелд математикалық ойлауды тек нәтиже табу емес, сонымен қатар стратегия таңдау, өзін-өзі бақылау және шешім қабылдау процесі ретінде қарастырып, problem solving мәдениетінің маңыздылығын негіздеген [4].
Қазіргі білім беру контекстінде математикалық модельдеу Алан Шёнфелд ұсынған ойлау стратегияларымен, Джордж Пойа сипаттаған кезеңдік шешу әдісімен және Лев Выготский теориясындағы дамытушы оқыту қағидаларымен тығыз байланысты. Осы интеграция курсанттардың күрделі жағдайларды талдау, модель құру және негізделген шешім қабылдау қабілеттерін жүйелі түрде қалыптастыруға мүмкіндік береді.
Осылайша, математикалық модельдеу тек оқу әдісі ғана емес, сонымен қатар аналитикалық ойлауды дамытатын кешенді когнитивтік құрал ретінде қарастырылады.
Зерттеу барысында курсанттардың аналитикалық ойлау қабілетін дамыту мақсатында математикалық модельдеуге негізделген қолданбалы және кәсіби бағыттағы күрделендірілген есептер жүйесі пайдаланылды. Бұл есептер нақты процестерді формализациялау, оларды математикалық тілде сипаттау және шешім қабылдау дағдыларын қалыптастыруға бағытталды.
1-есеп. Кеңістіктегі қозғалыс моделін талдау
Дронның қозғалысы келесі теңдеулермен берілген:

Берілген модель негізінде:
1. дронның кеңістіктегі орнын анықтау; 
2. t=3 уақыт мезетіндегі координаталарын табу; 
3. қозғалыс траекториясының ерекшеліктерін талдау. 
Шешуі бойынша:

Модельді талдау барысында функциясының туындысы арқылы қозғалыстың өзгеріс нүктесі анықталды:
 
Бұл есеп курсанттардың кеңістіктік ойлауын, функцияларды талдау қабілетін және қозғалыс процестерін модельдеу дағдыларын дамытуға мүмкіндік берді.
2-есеп. Ықтималдық модель негізіндегі шешім қабылдау
Барлау жүйесінде екі тәуелсіз дронның нысананы анықтау ықтималдықтары берілген: P(A)=0.7, P(B)=0.6
Кемінде бір дронның нысананы табу ықтималдығы анықталсын.
Математикалық модель:
Шешуі: 
Нәтиже көрсеткендей, жүйелік тәсілді қолдану арқылы жалпы тиімділік артады. Бұл курсанттардың ықтималдық теориясын практикалық жағдайда қолдану және тәуекелді бағалау дағдыларын қалыптастыруға ықпал етеді.
3-есеп. Ресурстарды оңтайландыру моделі
Әскери бөлімше екі тапсырмаға ресурс бөледі. Жалпы ресурс көлемі 100 бірлік. Тиімділік функциялары:
Жалпы тиімділік:
Функцияны талдау нәтижесінде максималды тиімділік кезінде алынатыны анықталды.
Бұл есеп курсанттарға қарапайым сызықтық модельдер арқылы оңтайлы шешім қабылдауды үйретеді.
Қорытынды
Зерттеу барысында қарастырылған математикалық модельдеу негізіндегі оқыту әдістері курсанттардың аналитикалық ойлауын дамытуда тиімді құрал екені анықталды. Қолданбалы есептерді модельдеу арқылы шешу білім алушылардың абстракциялау, логикалық пайымдау және алынған нәтижені интерпретациялау дағдыларын жетілдіруге ықпал етеді.Практикалық тапсырмаларды орындау барысында курсанттар нақтыжағдайды математикалық модельге келтіру, шешім қабылдау және нәтижені талдау кезеңдерін жүйелі түрде меңгерді. Бұл үдеріс олардың оқу материалын терең түсінуіне және кәсіби бағыттағы мәселелерді шешуге деген қабілетінің артуына әсер етті.
Осылайша, математикалық модельдеу әдістерін оқу үдерісінде қолдану курсанттардың тек математикалық білімін ғана емес, сонымен қатар олардың аналитикалық және сыни ойлау қабілеттерін дамытудың тиімді педагогикалық құралы болып табылады.

